
Uunga siunnersuut: Uumasunik illersuineq pillugu Inatsisartut inatsisaata al-lanngortinneqarnera pillugu 

Inatsisartut inatsisaat nr. xx xx xxx 2019-imeersoq. (Naalakkersuisunut oqartussaasutut 

pisinnaatitaanermik nuussineq aamma uumasunik kinguaassiuutitigut atoqateqarnermut inerteqqussut) 

(Aalisarnermut, Piniarnermut Nunalerinermullu Naalakkersuisoq) 

(Siullermeerinninneq) 

 

Siunnersuut manna aalajangersakkanik sivisuumik pisariaqartinneqarsimasunik imaqarpoq taamatullu 

sukaterinernik sivisuumik utaqqineqarsimasunik.  Ilaatigut pillarneqaataasussanngortinneqarpoq 

sumiginnaaneq, naalliutsitsineq, unataaneq aamma uumasunik atoqateqartarneq.  

 

Suleqatigiissitsisuni siunnersuut suliarilluagaasutut isigaarput aamma piffissaqartitsilluarluni tusarniaaneq 

ingerlanneqarsimavoq - naammattumik piffissaliilluni tusarniaaneq ingerlanneqarsimavoq aamma 

isumaqataavugut, soorlu uani anguniarneqartutut isumassarsiatsialaavoq akisussaaffiup Naalakkersuisunut 

nuunneqarniarnera.  

 

Pingaaruteqarpoq innuttaasunut qaammarsaatigissallugu sumiginnaanerit aamma uumasunik 

atoqateqartarnerit politiinut unnerluussutigineqarsinnaasut immaqa iluaqutaassagaluarpoq 

annertunngitsumik qaammarsaasoqalaartuuppat, innuttaasunut tamanut paasiuminartumik, 

qarasaasiakkut immaqalu aqqutit allat atorlugit, inatsit akuerineqarsimalerpat.  

 

Taamatut naatsumik oqaaseqarluta inassutigaarput siunnersuut akuerineqassasoq.  

 

 

 


